
қиқотлар шуни кўрсатадики XVI –

охирги вақтда олиб борилган тад-

XVIII асрларда Ғарбий Европада 

нашр этилган дунёнинг сиёсий хариталарида 

Ўрта Осиё ҳудудлари Usbek (Usbec, Usbeck, 

Vsbek), Usbekia (Usbechia), унинг айрим 

қисмлари эса Usbek Bucharia, Usbek Bochara, 

Usbek Chowaresmia, Usbek Mawaralnahra, Us-

bek Turkistan, Usbek Turan, Usbek Tartaria, Us-

bek Zagatay сингари номлар билан аталган. 

Шуни алоҳида таъкилаш керакки, бу номлар-

нинг барчаси этноним, яъни халқ номи сифа-

тида эмас, балки топоним, яъни жойни – мам-

лакат номи сифатида берилган. Марказий 

Осиёнинг бошқа халқларидан хариталарда 

Usbeck (Usbekia, Özbegistan) мамлакати ҳу-

дудларида яшовчи Turkmenoi (туркманлар), 

Kazakoi (қозоқлар), Khrkizoi (қирғизлар), Ka-

rakalpakoi (қорақалпоқлар) қайд этилган. 

Баъзи хариталарда Usbeck, Usbekia вa Öz-

begistan мамлакатининг ҳудудида Turkmania 

(жануби-ғарбида) вa Karakalpakia (шимоли-

ғарбида) вилоятлари кўрсатилган. Лекин кўп-

чилик хариталарда улар этноним сифатида 

қайд этилган. Шуни алоҳида қайд этиш лозим-

ки, бирорта тарихий харитада ёки глобусда 

тoжик этноними қайд этилмаган. Бу этноним-

арихий хариташунослик соҳасида дан ясалган топоним, яъни жой номи ҳақида 

гапирмаса ҳам бўлади.  

Usbeck, Usbekia вa Özbegistan каби ном-

лар билан аталган тарихий хариталар жами 

200 дан кўп. Бу хариталар шундан далолат бе-

радики, «Ўзбекистон» атамаси 1924 йилда 

руслар томонидан ўйлаб топилган эмас, у ўр-

та асрларда Европанинг сиёсий ва тарихий-

географик тизимида ишлатилган. Usbeck вa 

Usbekia жой номлари ўзбеклар мамлакати 

Özbegistan жой номининг лотинча шакллари 

бўлган. Бу номлар XVI – XVIII aсрлардa Ўрта 

Осиёга нисбатан ишлатилган, унда Шайбо-

нийлар ва Аштархонийлар давлати назарда 

тутилган. Кейинчалик бу давлат марказлари 

Бухоро, Хива, Қўқон вa Балхда бўлган бир 

нечта ўзбек хонликларига бўлиниб кетган. 

Хариталардаги Ўзбекистон топоними тари-

хий Туркистон топонимининг давр нуқтаи на-

заридан давомчиси бўлиб, унга маънодош 

атама сифатида ишлатилган. Бу иккала этно-

топоним XVI – XVIII aсрлардa этник жиҳатдан 

бир-бирига яқин бўлган турли қавмларни сиё-

сий жиҳатдан бирлаштирувчи аҳамиятга эга 

бўлган. 

Бу ерда шуни ҳам айтиб ўтиш керакки, маз-

кур хариталардаги кўп географик ва этногра-

фик маълумотлар аниқ эмас, чунки европа-

Recent studies in the field of historical cartography show that on political maps of the world made in 

Western Europe in the 16th-18th centuries, the region of Central Asia was called by such names as 

Usbek, Usbekia, Özbegistan. This article discusses two of such maps. The first is the «Map of the 

Caspian Sea and the Uzbek Country» compiled in 1735 by the Danish mapmaker Abraham Maas, and 

the second is the «Map of the Caspian and Aral Seas» compiled by the Greek traveler Vasilio Vatatsi 

and published in 1732 in London. The place-name «Uzbekistan» is also found in textual sources of the 

XVI – XVIII centuries. These data show that the place-name «Uzbekistan» was not entered to use in 

1924 by the Russians, but was widely used in the political and historical-geographical literature of 
th thEurope in the 16  – 18  centuries. At that time, the toponyms Usbek, Usbekia, Özbegistan were used 

in relation to the entire Central Asia, and meant the state of the Sheibanids and Ashtarkhanids.

Таянч сўзлар: Ўзбекистон топоними, Usbekia, Usbek Mawaralnahra, Usbek Turkistan, Usbek 

Turan, Usbek Tartaria, А.Маас харитаси, Орол денгизи, «Ўзбек», «Туркистон».

Абрахам Маас харитаси сиёсий харита бў-

либ, унда Каспий денгизи (Mare Caspium) ва 

унга туташ бўлган ҳудудлардаги давлатлар-

нинг сиёсий чегаралари кўрсатилган. Ўша 

даврнинг бошқа кўпчилик хариталаридаги 

сингари бу харитада ҳам ёзувлар лотин тили-

да берилган. Ҳар хил рангларга бўялган Per-

sia, Russia, Indostan, Chin cингари мамлакат-

лар қаторида бутун Ўрта Осий минтақаси 

алоҳида рангга бўялиб, унга лотин ҳарфлари 

билан «Usbek», А.Мааснинг қўлёзма харита-

сида эса «Usbekia» деб ёзилган. Яъни бу 

харитада бутун Ўрта Осиё минтақаси «Ўзбек» 

(Usbek) номли алоҳида сиёсий бирлик, яъни 

мамлакат ёки давлат сифатида кўрсатилган. 

Шимолда бу мамлакат Россия (Russia Magna) 

га қарашли Калмукия (Kalmuchia) вилояти ва 

Қозоқлар вилояти (Kosaki Populi Regio), шарқ-

да – Кошғар вилояти (Cascar Regnum), жануб-

да – Ҳиндистон (Indostan) га қарашли Кобул 

вилояти (Kabul Regnum) ва Эрон (Persia) га 

Веналик ношир ва хариташунос Йоханнес 

Питер ван Гелен (1673–1754) 1935 йилда Ню-

рембергда А.Маас харитаси асосида «Кас-

пий денгизи ва Ўзбек мамлакати харитаси, 

шунингдек атрофдаги мамлакатлар» (Nova 

Maris Caspii et regionis Usbeck, cum provincijs 

adjacentibus vera delinetio) номли харитани 

Хоманн атласи таркибида нашр этди [Maas 

1735]. Бу харита 2004 йилда Лондонда Phai-

don Press нашриётида K.Nebenzahl томони-

дан «Mapping the Silk Road and Beyond. 2,000 

years of exploring the East» номли атлас тарки-

бида қайта нашр этилди [Nebenzahl 2004: 

140].

сурати 1968 йилда Москвада, 1989 йилда эса 

Лейпцигда нашр этилган [Klemp 1989: 67]. 

Номаълум рус муаллифи томонидан чизилган 

харитани Абрахам Маас харитаси билан со-

лиштириш шуни кўрсатадики, Абрахам Маас 

ўз харитасини айнан шу рус харитасидан кў-

чириб, унинг аниқ нусхасини чизган. Иккала 

харитада бир хил мазмундаги ёзувлар берил-

ган: рус харитасида русча, А.Маас харитаси-

да эса лотинча. Бу харита Петр I даврида ўт-

казилган картографик тадқиқотларнинг на-

тижалари акс эттирилган илк хариталардан 

бири ҳисобланади. Абрахам Маас ўзининг ха-

ритасида илк марта келиб чиқиши шарқдан 

бўлган манбаларнинг янги маълумотларидан 

фойдаланган ва Европани улар билан та-

ништирган. Бунгача Европа хариташуносла-

рининг Каспий денгизи ҳақидаги билимлари 

жуда ҳам эскиб кетган Клавдий Птолемей 

даврининг маълумотла-рига асосланган эди 

[Nebenzahl 2004: 140]. 

Абрахам Маас харитаси

Шундай харатилардан бири даниялик ха-

риташунос Абрахам Маас (1700 – 1735) нинг 

1728 йилда Санкт-Петербургда чизилган 

«Каспий денгизи ва Ўзбек мамлакати харита-

си» (Tabula Nova de Mare Caspium et Usbeko-

rum region) дир. Абрахам Масс Россия ҳукм-

дори Петр I даврида Россия Фанлар акаде-

мияси Рус географик жамиятининг картогра-

фик бўлими бошлиғи сифатида хизмат қил-

ган.  А.Маас бу харитани 1723 йилда Эрон ва 

бошқа шарқ мамлакатларига рус элчилари-

нинг юборилиши муносабати билан номаълум 

шахс томонидан чизилган рус тилидаги қўлёз-

ма хаританинг асл нусхасидан кўчирган. Петр 

I 1721 йилда Россия империясини эълон қил-

гандан кейин 1722–1723 йилларда Эрон, 

яъни Сафавийларга қарши уруш олиб бориб, 

Каспий денгизининг ғарбий соҳилини Россия 

империясига қўшиб олган эди. Мазкур элчи-

лар уруш тугагандан кейин 1723 йилда Хива, 

Бухоро, Балх Персия, яъни Эронга юборил-

ган эди [Дьяконов 1939: 45–51; Берг 1960: 

197–198; 1962: 18, 106–108]. Элчилар учун чи-

зилган мазкур харита «Карта-Описание Кас-

пийского моря и Узбекской страны» («Каспий 

денгизи ва Ўзбек мамлакати харитаси-тавси-

фи») деб аталган ва 1923 йилда харита Петр I 

га тақдим этилган. Ҳозир бу харита Санкт-Пе-

тербургда Россия Фанлар академияси кутуб-

хонасининг қўлёзмалар фондида сақланади 

[Фeдчинa 1967: 60]. Абрахам Мааснинг қўл-

ёзма харитаси ҳам шу қўлёзмалар фондида № 

3363 рақам остида сақланади. Бу хаританинг 

ликлар XVI – XVII асрларда Ўрта Осиё ҳақида 

ишончли маълумотларга эга бўлмаганлар. Ев-

ропада хариташуносликнинг ривожланиши 

Ренессанс даври, яъни XV – XVI асрларга 

тўғри келади. Бу даврда эса Буюк Ипак йў-

лида карвонлар қатнови тўхтаган эди. Евро-

паликлар Ҳиндистон ва Хитойга денгиз йўли 

орқали қатнай бошлаган эди. Шунинг учун 

Ўрта Осиё европалик саёҳатчилар ва харита-

шуносларнинг эътиборидан четда қолган 

эди. Лекин XVIII асрнинг биринчи чорагига 

келиб, вазият ўзгарди. Бир тарафдан Россия 

ҳукмдори Петр I томонидан, иккинчи тараф-

дан Эрон ҳукмдори Нодиршоҳ томонидан Ўр-

та Осиёга айғоқчилик мақсадида юборилган 

саёҳатчилар минтақанинг янги хариталарини 

чиздилар. Ушбу хариталарда келтирилган ге-

ографик ва этнографик маълумотлар бир-

ламчи манба сифатида қабул қилиниши мум-

кин. Бу ерда биз шундай хариталардан энг 

ишончли 2 таси ҳақида сўз юритмоқчимиз.

географик ва 

қарашли Забулиятон (Sablestan), Хуросон 

(Corassan) ва Астробод (Asterabat) вилоятла-

ри билан чегарадош бўлган. Шуниси диққатга 

сазоворки, харитада «Usbek» мамлакатининг 

таркибига Амударёдан жанубда жойлашган 

Ҳиндукуш тоғларигача бўлган ерлар ҳам ки-

ритилган. Чунки ўша давда бу ерларда ўзбек-

ларнинг Балх хонлиги бўлган, лекин кўп ўтмай 

у афғонлар томонидан босиб олинган. Ҳозир 

бу ерлар Афғонистон таркибига киради, ле-

кин маҳаллий аҳолининг катта қисмини ҳали 

ҳам ўзбеклар ташкил қилади. 

Тарихий-сиёсий жиҳатдан А.Маас хари-

тасида бир тарафдан XVI–XVIII асрнинг би-

ринчи ярмида ўзбеклар яшаган ҳудудлар, ик-

кинчи тарафдан эса Шайбонийлар (XVI аср) 

ва Аштархонийлар (XVII–XVIII аср биринчи 

ярми) сулолаларига тегишли ўзбек хонлари-

нинг сиёсий ҳокимиятига бўйсунган ҳудудлар  

акс эттирилган. «Usbek» ёки «Usbekia» номи 

остида бирлаштирилган мамлакатнинг чега-

ралари ғарбда Каспий денгизи (Mare Cas-

pium) нинг шарқий соҳили бўйлаб, шимолда – 

Эмба (Gemba A.) дарёсининг Каспий денги-

зига қуйилиш еридан Тангритоғ (Тянь-Шань) 

тоғларининг шимолий этакларигача, шарқда 

– Тангритоғ, Помир ва Олой тоғлари, жануб-

да эса – Ҳиндукуш тоғлари бўйлаб ўтган. Шу-

ниси диққатга сазоворки, айнан шу ҳудуд та-

рих давомида Туркистон деб аталиб келган, 

географик адабиётда эса ҳозир ҳам Туркис-

тон табиий-географик ўлкаси деб аталади 

[Камолиддин 2002: 61 – 68]. 

Иккита вилоят – Бухоро ва Хивага нисба-

тан Propria (мулк) сўзи ишлатилган бўлиб, бу 

сўз «хонлик» маъносини англатган бўлса ке-

рак. Хива мулки (Chiwa Propria) ва Орол вило-

яти (Aralskaia Regnum) Regn. Chiwense (Хива 

вилояти) умумий номи остида ҳам бирлашти-

рилган. Бухария мулки (Bocharia Propria) ва 

Самарқанд вилояти (Samarcand Regnum) эса 

Regnum Bocharia (Бухария вилояти) умумий 

номи остида бирлаштирилган. Мазкур вило-

ятларнинг маъмурий марказлари қизил ранг-

ли доира ичидаги махсус белги (минорали 

масжид ва яна бир қуббали бино) билан бел-

гиланган. Харитада «Usbekia» номи остида 

бирлаштирилган ҳудудларнинг умумий маъ-

мурий маркази, яъни пойтахти акс эттирил-

маган. 

Хаританинг асосий хусусиятларидан бири 

шуки, унда ўтроқ аҳоли яшайдиган жойлар (бу 

жойлар катта-кичиклигига қараб минорали 

масжид ёки иккита масжид шаклидаги махсус 

белгилар билан белгиланган) билан бир қа-

торда кўчманчи чорвадор аҳоли яшайдиган 

ҳудудлар ҳам акс эттирилган бўлиб, улар қа-

биланинг катта-кичиклигига қараб, бир нечта 

ўтов шаклидаги белгилар билан белгиланган. 

Хусусан, харитадаги маълумотлардан кўри-

надики, XVIII асрнинг биринчи ярмида кўч-

манчи чорвадор халқлар Туркистон вилояти-

нинг шимолий қисмида, Фарғона вилоятининг 

шимолий ва жануби-шарқий қисмида, Тош-

кент вилоятининг шимоли-шарқий ва шимоли-

ғарбий қисмларида ҳамда Хива вилоятининг 

«Usbekia» мамлакати 11 та маъмурий бир-

лик – ўлка (Provincija) ва вилоят (Regnum) лар-

га бўлинган, бу маъмурий бирликлар харита-

да 3 қаторда жойлаштирилган. Юқоридаги 

қаторда қуйидаги 6 вилоят жойлашган (шарқ-

дан ғарбга): Turkestan (Туркистон) – унинг 

маъмурий маркази ҳам Turkestan vilus Xocan 

деб аталган; Fargan (Фарғона) – маъмурий 

маркази Fargan vilus Karcham; Askent (Тош-

кент) – маъмурий маркази ҳам Askent; Ostrar 

(Ўтрор) – маъмурий маркази Farab (Фороб); 

Aralskaia (Орол) – маъмурий маркази Aral ва 

Turcomani Populi (Туркман аҳолиси) – Туркман 

чўли (Desertum Turcomanense) да. Ўрта қа-

торда 3 та вилоят жойлашган: Samarcand (Са-

марқанд) – маъмурий маркази Samarkand; 

Bocharia Propria (Бухария) – маъмурий марка-

зи Bochar (Бухоро) ва Chiwa Propria  (Хива) – 

маъмурий маркази Chiwa (Хива) Хива чўли 

(Desertun Chiwense) да. Пастки қаторда 2 та 

вилоят жойлашган: Badaschan (Бадахшон) – 

маъмурий маркази Badafshan (Бадахшон) ва 

Balk (Балх) – маъмурий маркази ҳам Balk. 

Хаританинг асосий 

хусусиятларидан 

бири шуки, 

унда ўтроқ аҳоли 

яшайдиган жойлар 

(бу жойлар катта-

кичиклигига қараб 

минорали масжид 

ёки иккита масжид 

шаклидаги махсус 

белгилар билан 

белгиланган) билан 

бир қаторда 

кўчманчи чорвадор 

аҳоли яшайдиган 

ҳудудлар ҳам акс 

эттирилган

А.Маас харитаси авваламбор сиёсий ха-

рита бўлиб, унда асосий эътибор макротопо-

нимия, яъни йирик географик ҳудудларнинг 

номланиши, шунингдек, давлатларнинг сиё-

сий чераларларига қаратилган. Микротопо-

ния, яъни майда жой номлари, шунингдек, ге-

ографик ва этнографик маълумотлар харита-

да иккинчи даражали аҳамиятга эга бўлган. 

Шунинг учун харитада қайд этилган шаҳар ва 

қишлоқларнинг номланиши ва жойланишида 

ноаниқликлар мавжуд, чунки бу соҳада А.Ма-

ас ва ундан олдинги рус хариташунослари 

экирган маълумотлардан фойдаланганлар. 

Лекин шунга қарамасдан, А.Маас харитаси 

Ўрта Осиёнинг тарихий географияси, хусу-

сан, унинг макротопнимияси бўйича муҳим 

Харитадаги шаҳар ва қишлоқлар бир-бири 

билан чизиқлар орқали бирлаштирилган бў-

либ, бу чизиқлар карвон йўлларини англа-

тади. Харитада қора рангли доирача ва унинг 

устидаги байроқ шаклидаги белгилар ҳам 

мавжуд. Бу доирачалар карвон йўллари ёқа-

сида жойлашган кичик қишлоқларни, бай-

роқли доирачалар эса карвонсаройларни 

англатган бўлиши мумкин. Абрахам Маас ха-

ритаси тарихий топонимия нуқтаи назаридан 

ҳам маълум аҳамиятга эга. Харитада Amu fl. 

(Амударё), Sirt fl. (Сирдарё) ва Gemba fl. 

(Эмба) дарёларидан ташқари яна Iaik fl. 

(Урал), Fargan fl. (Сирдарёнинг ўнг ирмоғи), 

Maracal fl. (Сирдарёнинг ўнг ирмоғи) Bochar fl. 

(Амударёнинг ўнг ирмоғи), Balk fl. (Амударё-

нинг чап ирмоғи), Kindiralik fl. (Эмбанинг ўнг 

ирмоғи), Rulchana Kurkan fl. (Амударёнинг 

Каспий денгизига қуйилувчи юқори ирмоғи), 

Cihsun fl. (Амударёнинг Каспий денгизига қу-

йилувчи пастки ирмоғи). Харитада кўплаб тоғ 

тизмалари акс эттирилган: Karabas Montes 

(Самарқанд вилоятида, Кешдан шарқда ва 

Термиздан шимолда жойлашган) ва Balchan 

Montes (Хива вилоятида, Каспий денгизининг 

Балхан қўлтиғи қирғоқларида).

шарқий қисмида яшаганлар. «Usbekia» номи 

остида бирлаштирилган қолган ҳудудларни 

эса харитага кўра, ўтроқ аҳоли яшайдиган 

шаҳар ва қишлоқлар, шунингдек, тоғлар ва 

чўллар эгаллаган. Харитадаги айрим ўтовлар 

ёки бир нечта ўтовлар махсус номлар билан 

аталган бўлиб, улар бу ерларда кўчманчи аҳо-

ли эмас, балки ярим ўтроқ ҳаёт тарзи олиб 

борган чорвадор аҳоли яшаганлигидан дало-

лат беради. Масалан, Хива вилоятидаги Аму-

дарёнинг қуйилиш еридаги ўтов Steomikare, 

Ўтрордан шимолда ва Эмба дарёсидан жа-

нубдаги ўтовлар Contubernia Cardaunorum 

деб аталган. 

Василио Вататзи (Basilios Battatzis) асли 

Усмон империясининг Трапея шаҳрилик сав-

догар бўлиб, унинг отаси Константинопол 

(Истанбул) да насроний черковининг бошли-

ғи бўлган. У ёшлигидан халқаро савдо ишлари 

билан шуғулланиб, кўп йиллар давомида Ев-

ропа ва Осиё мамлакатлари бўйлаб саёҳат 

қилган ва ўзининг қилган саёҳатлари ҳақида 

юнон тилида хотиралар ёзиб қолдирган. Бу 

хотиралар 1886 йилда Парижда Е.Легранд 

томонидан нашр этилган [Legrand 1886]. Хо-

тираларда ёзилишича, В.Вататзи Эронда Но-

диршоҳ саройида маълум вақт яшаб, унга хиз-

мат қилган ва унинг сирати, яъни таржимаи 

ҳолини ҳам ёзганлиги маълум. Бундан ташқа-

ри, унинг «Рим империяси тарихи» номли ки-

тоб ҳам ёзиб қолдирган. 1727–1730 йиллар-

да у Нодиршоҳ топшириғига биноан Каспий 

денгизи атрофида жойлашган мамлакатлар 

бўйлаб саёҳат қилган. Тахминан 1730 йилда у 

Каспий денгизидан шарқда жойлашган мин-

тақа, яъни Ўрта Осиё харитасини тузиб, 1732 

йил 7 декабр куни Лондонга келган ва уни Қи-

роллик География Жамиятига совға қилган. 

В.Вататзи  яна Жамиятга Бадахшондан қазиб 

олинган 830 ва 870 каратли 2 та йирик ёқут 

тошларини ҳам совға қилиб, уларни Бухоро 

хонидан сотиб олганлигини айтган. Ёқутнинг 

бу тури туркларда Лаъл, италияликларда Ba-

lasia, бошқаларда эса Rubis Balois деб атал-

ган. 

манба бўлиб хизмат қилади ва ўша даврнинг 

сиёсий географиясини акс эттиради. 

Василио Вататзи харитаси

Ўрта Осиё минтақасининг XVI – XVIII аср-

ларда нашр этилган хариталари ичида юнон 

саёҳатчиси Василио Вататзининг 1732 йилда 

Лондонда нашр этилган «Каспий денгизи ва 

Орол денгизи харитаси» (Сharta, in qua crudi-

tis spectanda exhibeteur pas Asiae […] Tabula 

Maris Caspii et Maris Aral) алоҳида аҳамиятга 

эга [Battatzis 1732]. Юнон ва лотин тиллари-

даги ёзувларга жуда ҳам бой бўлган бу ноёб 

икки тилли хаританинг 1730 йилда чизилган 

асл қўлёзма нусхаси Буюк Британиядаги 

«Қироллик Географик Жамияти» (The Royal 

Geographic Society) нинг хариталар хазина-

сида (RGS, mrAsia Div. 464), унинг нашр этил-

ган нусхалари эса Британия кутубхонаси (The 

British Library) нинг хариталар бўлимида (BL, 

Maps, King's Topographical Collection, 114, 53), 

шунингдек, Европанинг бошқа кутубхонала-

рида сақланади [Камолиддин 2005: 36 – 41].

Ўша йилнинг ўзида В.Вататзи харитаси ўр-

ганиш учун лондонлик хариташунос олим 

бўлиб, бу чизиқлар 

карвон йўлларини 

англатади. Қора 

рангли доирача ва 

унинг устидаги 

байроқ шаклидаги 

белгилар ҳам 

мавжуд. 

байроқли 

доирачалар эса 

карвонсаройларни 

англатган бўлиши 

мумкин

Харитадаги шаҳар 

ва қишлоқлар 

бир-бири билан 

чизиқлар орқали 

бирлаштирилган 

Бу доирачалар 

карвон йўллари 

ёқасида жойлашган 

кичик қишлоқларни, 

Ўрта Осиё 

минтақасининг 

XVI – XVIII 

асрларда нашр 

этилган хариталари 

ичида юнон 

саёҳатчиси 

Василио 

Вататзининг 

1732 йилда 

Лондонда нашр 

этилган «Каспий 

денгизи 

ва Орол денгизи 

харитаси» алоҳида 

аҳамиятга эга

В.Вататзи харитаси бир қараганда Петр I 

буйруғи билан рус картографлари томонидан 

тайёрланган Каспий денгизининг харитала-

рига ўхшаб кетади. Лекин В.Вататзи харита-

сининг фарқли хусусияти шундаки, унда мин-

тақанинг катта қисми кўчманчи қабилалар ис-

тиқомат қилувчи чўллар билан қопланган, 

шаҳарлар ва ўтроқ аҳоли яшовчи ерлар эса 

камчиликни ташкил этади. В.Вататзи Орол 

денгизини бир ой давомида пиёда айланиб 

чиқиб, унинг атрофларидаги ерларни тадқиқ 

этган. Ўзининг бу саёҳати давомида у ушбу 

сув ҳавзасининг аниқ тавсифини қолдирган 

ва энг муҳими шундаки, европаликлардан би-

ринчи бўлиб, Амударёнинг Орол денгизига 

қуйилишини аниқлаган. Бу вақтгача эса Евро-

па хариташунослигида Амударёнинг Каспий 

денгизига қуйилиши ҳақидаги эски тасав-

вурлар ҳукм сурар эди. В.Вататзи Каспий ва 

Орол денгизлари оралиғида жанубга ва 

шарққа қараб давом этувчи катта қумли чўл 

мавжудлигини аниқлади. 

Харитадаги маълумотларга кўра, Каспий 

денгизи (ΘAΛAΣΣA КАΣΠIА – Mare Caspium) 

дан шимолда КАΛМОUKOI (Kalmouci) номли 

халқ, яъни қалмиқлар, улардан шарқда эса 

МПАΣКIPOI (Baskiri), яъни бошқирдлар яша-

ган. Хаританинг энг юқори  шимоли-шарқий 

бурчагида бошқирдлар еридан шарқда, МЕ-

РОΣТНΣ  ΣIBIPEIAΣ, яъни Сибир ҳудудлари-

нинг бир қисми акс эттирилган. Ундан жануб-

да юқоридан пастга қараб KONΔOΣI-ΔEΣ 

(Condosidae) номли тоғли ўлка, яъни жунгар-

ларга қарашли Тагритоғ (Тянь-Шань) тоғлари 

тасвирланган. 

Харитада Каспий ва Орол денгизлари ат-

рофларидаги ерларда яшовчи бир неча халқ-

лар ва қабилаларнинг ҳудудлари белгиланган 

бўлиб, ўтов ёки уй шаклидаги махсус белгилар 

орқали уларнинг кўчманчи ёки ўтроқ ҳаёт тар-

зи олиб борганликлари ҳам кўрсатилган. Ун-

дан ташқари у ёки бу аҳолининг дини (мусул-

мон ёки ғайридин), унинг сиёсий жиҳатдан 

қарамлиги (Russia, Tartaria, Mugalia, Persia ва 

ҳ.к.) ёки мустақиллиги, табиий бойликлари 

ёки маъданларнинг мавжудлиги сингари 

маълумотлар ҳам берилган. 

Орол денгизи (ΘAЛAΣΣA АРАΛ – Mare 

Aral) дан шимолда ва ғарбда харитада ҳар то-

мондан қирлар ва паст тоғлар билан ўралган 

Доктор Халлига берилади, кейин эса Қирол-

лик География Жамиятининг картографи 

Жон Сенекс унга ишлов бериб нашр этади. 

Харитадаги ёзувга кўра, бу харита Буюк Бри-

танияда нашр этилган Ўрта Осиёнинг бирин-

чи харитаси бўлган экан. 

ΩZMПЕГIΣТАN (Ўзбекистон) мамлакати-

нинг номи харитада бошқа вилоятларнинг 

номларига нисбатан йирикроқ ҳарфлар би-

лан ёзилган. Бу эса шуни кўрсатадики, ушбу 

вилоят харитада кўрсатилган бошқа барча 

вилоятлар ичида алоҳида мақомга эга бўлган 

ва бутун Ўрта Осиёнинг сиёсий маркази вази-

фасини ўтаб келган. Бу мамлакатнинг ҳудуд-

лари тахминан Бухоро ва Хива хонликлари-

нинг ҳудудларига тўғри келади. 

Европада XVI – XVIII асрларда кенг қўлла-

нилган Usbeck ва Usbekia атамалари уларга 

замондош бўлган ва В.Вататзи харитасида 

акс эттирилган ўзбеклар мамлакатининг ма-

ҳаллий номи Özbegistan (ΩZMПЕГIΣТАN), 

яъни «Ўзбекистон» атамасининг лотинча 

NTAГ номли вилоят, унинг ичида эса SAM 

номли қумли чўл кўрсатилган. Жанубда бу ви-

лоят Орол денгизининг жануби соҳилларига 

қадар чўзилган бўлиб, деярли Амударёнинг 

қуйилиш еригача етади. 

Орол денгизидан бошлаб Помир тоғлари-

га қадар ҳудудларни ўз ичига олувчи Амударё 

ҳавзасидаги барча ерлар харитада ΩZMПЕ-

ГIΣТАN (Uzbekiae), яъни Ўзбекистон мамла-

кати деб кўрсатилган. Бу мамлакатнинг ичида 

EΣМЕГIОΛОU, Хоразм ҳудудларида МПОU-

ХАРIА (Bucharia) – Бухария, Амударёнинг 

юқори оқими ҳавзасида эса МПЕΔЕΞАN (Ba-

dachsan) – Бадахшон сингари вилоятлар, шу-

нингдек, ХIВА (Chiva) – Хива, ΣАМАРКАNТ 

(Samarcabda) – Самарқанд, МРАΛХ (Balch) – 

Балх сингари катта шаҳарлар ҳамда КАРΘI 

(Carsi) – Қарши, ХОТSAND (Chogiand) – Хў-

жанд, KΩNΔΩΣ (Conduz), яъни Қундуз номли 

кичикроқ шаҳарлар кўрсатилган. Амударё-

нинг Орол денгизига қуйилиш ерида эса 

АРАΛОI, яъни оролликлар истиқомат қилган-

лиги кўрсатилган. 

Орол денгизидан шимолда ва NTAГ (Уст-

юрт) вилоятидан шимоли-шарқда КАРАКАΛ-

ПАКОI (Caraсalpaci), яъни қорақалпоқлар, 

улардан жанубда ва Орол денгизидан шарқ-

да эса КАZAKOI (Kosaki) – қозоқлар истиқо-

мат қилган. Сирдарёнинг юқори оқимидаги 

ва ўрта оқимидаги бир қисм ерлар харитада 

TОUPKIΣTAN (Turkistan) – Туркистон вилояти 

деб кўрсатилган бўлиб, бу ерлар Фарғона 

водийси ва Қўқон хонлигининг ҳудудларига 

тўғри келади. Жунгарларга қарашли Тангри-

тоғ (KONΔOΣIΔEΣ – Condosidae) тоғларидан 

шарқда КHРКIZОI – қирғизлар яшаган ерлар, 

улардан шимолда ZOФХАNНΣ (Zofchan) ви-

лояти, жанубда эса, КАΣКАР, яъни Кошғар 

шаҳри ва Sartae, яъни сартлар яшаган ҳудуд-

лар кўрсатилган.

Василио Вататзи 

харитасининг 

фарқли хусусияти 

шундаки, унда 

минтақанинг катта 

қисми кўчманчи 

қабилалар 

истиқомат қилувчи 

чўллар билан 

қопланган, 

шаҳарлар ва ўтроқ 

аҳоли яшовчи 

ерлар эса 

камчиликни 

ташкил этади

яъни Ўзбекистон 

мамлакати деб 

кўрсатилган

Орол денгизидан 

бошлаб Помир 

тоғларига қадар 

ҳудудларни ўз 

ичига олувчи 

Амударё 

ҳавзасидаги барча 

ерлар харитада 

ΩZMПЕГIΣТАN 

(Uzbekiae), 

шаклларидир. Бу атама дастлаб Шайбоний-

лар ва Аштархонийларнинг марказлашган 

давлати ҳудудларини, улар парчалангандан 

кейин эса марказлари Бухоро, Хива, Қўқон ва 

Балх шаҳарларида бўлган мустақил ўзбек 

хонликларининг ҳудудларига нисбатан ишла-

тилган. Тадқиқотларимизга кўра, бу атама 

Ўрта Осиёнинг барча ҳудудларига нисбатан 

қўлланилган қадимги «Туркистон» топоними-

нинг давомчиси ва маънодоши сифатида ву-

жудга келган. Форс тилида ижод қилган балх-

лик машҳур тарихчи ва географ олим Маҳмуд 

ибн Вали (ХVII аср) нинг «Баҳр ал-асрор фи 

маноқиб ал-ахёр» («Улуғларнинг фазилатла-

ри ҳақида сирлар денгизи») асарида келти-

рилган бундан аниқ далолат бериб турибди. 

Бу ўзбек олимининг ёзишича, «Туркистон хал-

қи ҳар бир даврда махсус исм ва номга эга 

бўлган. Тур ибн Ёфас давридан бошлаб Мў-

ғулхон даврига қадар бу мамлакатнинг барча 

аҳолиси турк деб аталган. Мўғулхон даври-

дан бошлаб бу мамлакатда яшовчи барча 

халқлар мўғул, Ўзбекхон давридан бошлаб 

эса шу вақтгача ўзбек деб аталиб келмоқда. 

Лекин узоқ мамлакатларда Туроннинг барча 

аҳолиси олдингидек турк деб аталади» [Мах-

муд ибн Вали: 32]. Демак, «Ўзбекистон» ата-

маси «Туркистон» атамаси сингари ХVI – ХVIII 

асрларда Ўрта Осиёнинг барча қардош халқ-

ларини бирлаштирувчи сиёсий аҳамиятга эга 

бўлган. 

Ўрта Осиёнинг бошқа халқларидан ўрта 

аср Usbeck (Usbekia, Özbegistan) мамлакати 

ҳудудларида яшаган туркман (Turkmenoi), қо-

зоқ (Kazakoi), қирғиз (Khrkizoi), қорақалпоқ 

(Karakalpakoi), унинг ҳудудларидан ташқари-

да яшаган бошқирд (Baskiroi), татар (Tartaroi), 

қалмиқ (Kalmoukoi) ва мўғул (Mugali) каби 

халқлар кўрсатилган. Айрим хариталарда бу 

мамлакат ҳудудларидан ташқарида Tartaria 

(шимолда), Kalmuchia (шимолда), Mugalia (жа-

нуби-шарқда) и Kosaki Horda (шимоли-шарқ-

да) сингари вилоятлар кўрсатилган. Usbeck 

(Usbekia, Özbegistan) мамлакатининг ичида 

айрим хариталарда Turkmania (жануби-ғарб-

да) и Karakalpakia (шимоли-ғарбда) номли ви-

лоятлар кўрсатилган. Лекин кўпчилик харита-

ларда у этнонимлар жой номи сифатида қўл-

ланилмаган бўлиб, Usbeck (Usbekia, Özbegis-

tan) мамлакатининг ичида яшовчи халқлар-

нинг номлари сифатида берилган.

Ёзма манбаларда Ўзбекистон атамаси

Тарихий хариталардаги маълумотларни 

ёзма манбаларда келтирилган маълумотлар 

ҳам тасдиқлайди. Масалан, Сафавийлар су-

лоласига мансуб Эрон шоҳи Таҳмасп I (1524-

1576) Мовароуннаҳрда жойлашган Шайбо-

нийлар давлатини «Ўзбекистон» деб атаган 

[Кляшторный, Султанов 2004: 328]. 1562 йил-

да испан тарихчиси Гарсия да Орта Ўрта 

Осиёда жойлашган «Ўзбек мамлакати» ҳақи-

да сўз юритган [Berthold 1919: 346, 550]. Бухо-

ро шаҳрида яшаган ўзбек шоири Турди Фаро-

ғий (тахм. 1640 – 1699) ўзининг ўзбек ва форс 

тилида битилган шеърларида ўз мамлакати-

ни «Ўзбек юрти» ва «Ўзбекистон» деб атаган 

[Турди 1971: 13, 14]. 

Ҳиндистонда Бобурийлар сулоласига 

мансуб Шоҳ Жаҳон ва Аврангзеб саройида 

бир муддат яшаган француз элчиси Франсуа 

Берньенинг ёзишича, «ўзбек татарлари, яъни 

Самарқанд ва Балх хонлари Аврангзеб (1658 

– 1707) ҳузурига ўз элчиларини юборишга қа-

рор қилдилар. Аврангзеб улар юборган сов-

ғаларни келтиришни буюрди... булар мевалар 

эди: олма, узум, қовун. Шундан кейин Деҳли 

аҳолиси бу меваларни йил бўйи тановул қила-

диган бўлдилар, улар асосан Ўзбекистондан 

келтирилар эди. Мен элчилардан уларнинг 

мамлакати ҳақида маълумот олишни иста-

дим, лекин улар шунчалик билимсиз эдилар-

ки, ҳатто ўзларининг Ўзбекия мамлакатининг 

чегараларини ҳам билмас эканлар« [Бернье 

1936: 128 – 130]. 

1836 йилда Бухорога келган рус саёҳатчи-

си И.В.Виткевич шундай ёзади: «Бухоро шаҳ-

рида бухороликлардан ташқари жуда кўп яҳу-

дийлар яшайди, сен у ерда бутун Ўзбекистон 

ёки Турондан келган одамларни учратишинг 

мумкин» [Записки 1983: 104]. Бу маълумот 

алоҳида аҳамиятга эга бўлиб, шундан дало-

лат берадики, руслар истилосига қадар Ўзбе-

кистон атамаси Турон атамаси билан маъно-

дош бўлган ва бутун Ўрта Осиё минтақасига 

нисбатан қўлланилган. 

Чет эллардаги ўзбеклар

Фаластиндаги ал-Қуддус шаҳрининг му-

сулмон қисмида ўрта асрларда Ўрта Осиёлик 

ан-Нақшбандиййа тариқатига мансуб суфий-

ларга қарашли бўлган аз-Зовийа ан-Нақш-

бандиййа номли хонақоҳ мавжуд бўлган. Бу 

хонақоҳ Ўрта Осиёлик суфийларга қарашли 

бўлгани туфайли аз-Зовийа ал-Бухориййа – 

«Бухороликлар хонақоҳи» ёки аз-Зовийа ал-

Ўзбекиййа – «Ўзбеклар хонақоҳи» деб ҳам 

аталган. Ушбу хонақоҳ асосчилари ўз исмла-

рига қўшиб ал-Бухорий ва ал-Узбекий нисба-

ларини ишлатганлар. Қарийб 400 йил олдин 

ал-Қуддус шаҳрида асос солинган ва ҳозир-

гача мавжуд бўлган ал-Ўзбекиййа номли су-

фийларнинг хонақоҳи ҳақидаги ушбу маълу-

мот Ўзбекистон ва умуман Ўрта Осиё тарихи 

учун катта аҳамиятга эга. Айниқса ал-Ўзбе-

кий нисбаси даққатга сазовор бўлиб, унинг 

эгалари ўзларини этник жиҳатдан ўзбек деб 

билганганлигини кўрсатади. Ўрта Осиёда 

ёзилган ёзма ёдгорликларда ўзбекларнинг 

этник келиб чиқишини акс этувчи нисбалар 

учрамайди. Бу ерда яшаган одамлар ўзлари-

нинг келиб чиққан ери номидан ясалган нис-

баларни ишлатганлар: ал-Бухорий, ас-Самар-

қандий, ал-Балхий, ал-Фарғоний, ал-Анди-

жоний, ал-Тошкандий ва ҳ.к. Ўз ватанидан йи-

роқда яшаган Ўрта Осиёлик ватандошлар 

эса, кўпинча, ўзларининг келиб чиққан мам-

лакат номидан ясалган нисбаларни ишлат-

ганлар: ал-Бухорий ва ат-Туркистоний. Фа-

ластинда яшаган Ўрта Осиёлик ватандошлар-

нинг ал-Ўзбекий нисбаси ҳам уларнинг Дашти 

Қипчоқдан келган этник ўзбек қабилаларига 

ёки уларнинг ҳукмрон сулоласининг оиласига 

мансублигини эмас, балки уларнинг умуман 

Туркистондан, яъни Ўрта Осиёдан келиб чиқ-

қанлигини билдирган. Бошқа сўзлар билан 

айтганда, XVI–XVIII асрларда ал-Ўзбек «Ўз-

бек» атамаси «Туркистон» атамасининг сино-

ними сифатида Ўрта Осиёнинг умумий номи 

сифатида ишлатилган [Камолиддин 2013: 29 

– 34; Barakat, Kamoliddin 2016: 217 – 236].

Туркиянинг Истанбул шаҳрида ўрта аср-

ларда «Ўзбек таккалари» номи билан машҳур 

3 та даргоҳ (хонақо) бўлиб, улар Нақшбандия 

суфийлик тариқатига мансуб шайхлар ва дар-

вишларга қарашли бўлган. Улардан бири ша-

ҳарнинг шарқий қисмидаги Ускудар туманида 

жойлашган Султонтепа таккасидир. Бухоро 

таккаси деб аталган яна бир даргоҳ Фотиҳ ту-

манида Султон Ахмет майдонида Соколлу 

Меҳмет Паша масжидининг қаршисида жой-

лашган. Айюб таккаси деб аталувчи учинчи 

даргоҳ Айюб масжиди ёнида жойлашган. Ай-

тишларича, илгари бундай таккаларнинг сони 

5-6 та бўлган ва уларнинг ҳаммаси «Ўзбек так-

калари» деб аталган. Ўзбекларга қарашли бу 

таккаларининг асосий вазифаси ҳар йили 

Туркистондан келадиган ва бу ердан ҳаж са-

фарига йўл оладиган мусофирларни қабул 

қилиш ва жойлаштириш бўлган. Бу таккалар 

амалда Туркистоннинг Усмон империясидаги 

ғайри расмий маданий элчихоналари вази-

фасини ҳам бажарган. Бу таккаларга Туркис-

тондан келган барча мусофирлар келиб чиқи-

шидан қатъи назар «ўзбеклар» деб аталган. 

Демак, ўша даврларда «ўзбек» атамаси барча 

туркистонликлар учун суперэтнос вазифаси-

ни бажарган [Камолиддин 2017: 28 – 37]. 

Бу маълумотлардан келиб чиққан ҳолда, 

хулоса қилиб айтиш мумкинки, руслар истило-

сига қадар, яъни ХVI – ХVIII асрларда Ўрта 

Осиё халқлари ижтимоий-сиёсий тараққиёт-

нинг турли босқичларида турганлар. Дашти 

Қипчоқдан келган кўчманчи ўзбек қабилала-

ри ХVI асрдан бошлаб Ўрта Осиёда сиёсий 

ҳокимиятга эга бўлиб келганлар. Улар маҳал-

лий туркий тилли ўтроқ аҳолининг юксак ма-

данияти ва адабий тилини қабул қилиб, Тему-

рийлар ва улардан олдинги туркий сулолала-

рининг давлатчилик анъаналарини давом эт-

тирганлар. ХVI–ХVIII асрларда уларнинг ях-

лит ҳудуди, ягона ёзма адабий тили ва мада-

нияти мавжуд бўлган. Шунинг учун ўша давр-

нинг сиёсий хариталари ва глобусларида бу 

мамлакат Usbeck, Usbekia ва Özbegistan ном-

лари билан аталган. Демак, Ўзбекистон топо-

ними ХVI – ХVIII асрларда ва ҳатто 1865 йил, 

яъни руслар истилосига қадар Турон ва Тур-

кистон атамалари билан маънодош атама си-

фатида бутун Ўрта Осиё минтақасига нисба-

тан ишлатилган. Шу билан бирга «ўзбек» ата-

маси ҳам бирлаштирувчи этносиёсий ва этно-

маданий маънога эга бўлиб, Ўрта Осиё мин-

тақасида яшовчи барча халқлар учун супер-

этнос вазифасини бажариб келган. 

les professeurs de l'Ecole Speciale des langues 
orientales vivantes).

Шамсиддин Камолиддин – доктор исторических наук, профессор.
Последние исследования в области исторической картографии показывают, что на 

политических картах мира, изданных в Западной Европе в XVI – XVIII веках, весь регион 
Средней Азии назывался такими названиями, как Usbek, Usbekia, Özbegistan. В этой ста-
тье обсуждаются две из таких карт. Первая – это «Карта Каспийского моря и Узбекской 
страны», составленная в 1735 году датским картографом Абрахамом Маасом, а вторая 
– «Карта Каспийского и Аральского морей», составленная греческим путешественником 
Василио Ватаци и изданная в в 1732 году в Лондоне. Топоним «Узбекистан» встречается 
также в письменных источниках XVI – XVIII веков. Эти данные показывают, что термин 
«Узбекистан» не был придуман русскими в 1924 году, а широко использовался в полити-
ческой и историко-географической литературе Европы XVI – XVIII веков. В то время то-
понимы Usbek, Usbekia, Özbegistan использовались по отношению ко всей Средней Азии, и 
подразумевали государство Шейбанидов и Аштарханидов.

